


SUMMARIUM.

Apud Achivos, et praeterito discrimine perculsos, et instante
conterritos, clam ab Agamemnone proceres convocantur , quibus
rex consilinm fugae et properandae per noclem navigationis indi-
cit (1-28), A turpi incepto dehortantur enm Diomedes ac Ne-
stor (29-78). Excubiae locantur Pro munimentis castrorum, in
Agamemnonis tentorio coena paratur proceribus, post coenam sol-
licite agiturde Achille placando et ad exercitam reducendo (79-113)
Ipse Agamemno illi, si iracundiam suam publicae necessitati remi-
serit, et intactam Briseidem et eximia dona promittit (114-161).
His cum conditionibus mittuntur viri a Nestore delecti, Phoenix,
quem Achilli pater rectorem juventae addiderat, Aiax maior, Ulys-
ses, duo caduceatores (162 -184). Legatos amice excipit Achilles,
sed eorum, quamvis accuratas, graves, blandas orationes et omnia

Agamemnonis promissa adspernatur; praeterea Phoenicem
retinet,

:'.i}'”l"l 50
cum eoque in patriam propediem se redituwrum minatur
(185-668). Ita postquam irritam legationem renunciarunt Aiax et
Ulysses, graviter afflictos principes confirmat Diomedes, et ad per-
tinaciam pugnandi hortatur (669-1713).

